
 

 

ᑭᒡᓕᓯᓐᓂᐊᕐᓂᖅ ᐊᒻᒪᓗ ᐃᕝᕕᑦ 

ᑭᓲᖕᒪᑦ ᑭᒡᓕᓯᓐᓂᐊᕐᓂᖅ? 

ᑲᓇᑕᒥ, ᑭᒡᓕᓯᓐᓂᐊᕐᓂᖅ ᓈᓴᐃᓂᖅ ᐱᓕᕆᐊᖑᓲᖅ ᑕᓪᓕᒪᑦ (5) ᐊᕐᕌᒍᑦ ᐊᓂᒍᕌᖓᑕ. ᐅᑯᐊ ᑭᒡᓕᓯᓐᓂᐊᕆᓲᑦ ᓈᓴᖅᖢᒋᑦ 

ᓄᓇᖃᖅᑐᑦ ᓄᐊᑦᑎᓪᓗᑎᒃ ᓄᓇᓕᒃᑎᒍᑦ, ᐃᓅᓯᓕᕆᓂᖅ ᐊᒻᒪᓗ ᑮᓇᐅᔭᓕᐅᕐᓂᖅ ᑐᓴᖅᑕᐅᔪᒪᓪᓗᑎᒃ ᐊᑐᓂ ᐃᒡᓗᖃᖅᑐᓂᑦ. ᑕᒪᓐᓇ 

ᑭᒡᓕᓯᓐᓂᐊᕐᓂᖅ ᓂᕿᒃᓴᓂᒃ ᐱᕈᖅᓰᓂᕐᒧᑦ ᓄᐊᑕᐅᕙᒃᑐᑦ ᑐᓴᖅᑎᑕᐅᔪᒪᓪᓗᑎᒃ ᐱᕈᖅᑐᓂᒃ ᓂᕿᒃᓴᓕᐅᖅᓂᓕᒫᖏᓐᓂ ᑲᓇᑕᒥ. 

ᑲᑐᔾᔨᓗᑕ, ᐋᕿᑦᑎᐊᖅᓯᒪᔪᓐᓇᖅᑕᕗᑦ ᑲᓇᑕᐅᑉ ᓄᓇᓕᖁᑎᖏᑦ ᐊᒻᒪᓗ ᐱᕈᖅᓰᕙᒃᑐᑦ ᓂᕿᒃᓴᓂᒃ, ᑐᓂᓯᓯᒪᓂᐊᕋᑦᑕ 

ᑕᒻᒪᖅᓯᒪᓐᖏᑦᑎᐊᖅᑐᓂᒃ ᖃᐅᔨᒪᔾᔪᑎᒃᓴᓂᒃ ᐃᑲᔫᑎᓂᐊᖅᑐᓄᑦ ᑲᓇᑕᒥᐅᓄᑦ ᐱᒻᒪᕆᐅᔪᓂᒃ ᐃᓱᒪᓕᐅᕆᔭᕆᐊᖃᖅᖢᑎᒃ ᐊᒃᑐᐃᔪᑦ 

ᐃᓚᒥᖕᓄᑦ, ᓄᓇᒥᖕᓄᑦ ᐊᒻᒪᓗ ᓇᖕᒥᓂᖁᑎᒥᖕᓄᑦ. 

ᖃᓄᐃᒻᒪᑦ ᑭᒡᓕᓯᓐᓂᐊᕐᓂᖅ ᐱᒻᒪᕆᐅᕙ? 

ᑭᒡᓕᓯᓐᓂᐊᕈᑎᓂᑦ ᑐᑭᓯᓇᖅᓯᔪᑦ ᐊᑐᖅᑕᐅᔪᑦ ᑕᒪᐃᓐᓂᑦ ᐳᖅᑐᓕᕇᓂᑦ ᒐᕙᒪᒃᑯᓂᑦ, ᓄᓇᖅᑲᖅᑳᖅᓯᒪᔪᑦ ᓄᓇᖏᓐᓂᑦ ᐊᒻᒪᓗ 

ᐊᐅᓚᑦᓯᔨᓂᑦ, ᓄᓇᓕᖕᓂ ᐊᒻᒪᓗ ᐱᕈᖅᑐᓂᒃ ᓂᕿᒃᓴᓕᕆᓂᕐᒧᑦ ᐊᐅᓚᑦᓯᔨᓂᑦ, ᓇᖕᒥᓂᖁᑎᓕᖕᓂᑦ, ᐊᒻᒪᓗ ᐊᓯᖏᓐᓂᑦ 

ᐃᑲᔫᑎᓂᐊᕐᒪᑕ ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᑐᓄᑦ. ᑐᓴᒐᒃᓴᓂᒃ ᑐᓂᓯᒋᑦ ᑕᐃᒪᓗ ᑭᒡᓕᓯᓐᓂᐊᕈᑎᑦ ᑕᒻᒪᖅᓯᒪᓂᐊᓐᖏᒻᒪᑕ 

ᐊᑐᖅᓯᑦᑎᐊᕐᓗᑎᒃ ᑲᓇᑕᒥ ᐊᓯᖑᖅᐸᓪᓕᐊᓂᖏᓐᓄᑦ ᓄᓇᖃᖅᑐᑦ.   

ᑭᓇᐅᑉ ᑎᑎᕋᕆᐊᖃᖅᐹ ᐊᐱᖁᑎᓂᒃ ᑭᐅᔭᕆᐊᓕᒃ? 

ᐃᓚᐅᔪᑦ 2026 ᑭᒡᓕᓯᓐᓂᐊᕈᑎᓂᒃ ᓄᓇᖃᖅᑐᓄᑦ ᑕᑕᑎᖅᑕᐅᔭᕆᐊᖃᖅᑐᖅ ᑕᒪᐃᓐᓂᑦ ᓄᓇᖃᖅᑐᓂᑦ ᒪᓕᒐᖅᑎᒍᑦ ᒪᓕᒃᖢᒍ. 

ᐅᑯᐊ ᐃᓚᒋᔭᐅᔪᑦ ᑲᓇᑕᒥᐅᑦ (ᐃᓅᓂᑯᑦ ᐅᕝᕙᓘᓐᓃᑦ ᓄᓇᑖᖅᑎᑯᑦ), ᐊᑭᐊᓂᕐᒥᐅᑦ ᓄᓇᖃᓕᖅᑐᑦ, ᕿᒫᓂᑯᑦ ᐅᓇᑕᖅᑐᓂᑦ 

ᓄᓇᖃᓕᖅᑐᑦ (ᓲᕐᓗ ᓄᓇᒃᓴᒥᖕᓂᒃ ᕿᓂᖅᑐᑦ). ᑲᓇᑕ ᐊᑭᐊᓂᕐᒥᐅᓂᒃ ᐱᔨᑦᑎᕋᖅᑎᑦ ᓴᓇᔨᖏᑦ, ᑲᓇᑕ ᐅᓇᑕᖅᑐᒃᓴᖏᑦ ᐃᓂᖃᖅᑐᑦ 

ᑲᓇᑕᐅᓐᖏᑦᑐᒥ, ᐊᒻᒪᓗ ᑭᒃᑯᑐᐃᓐᓇᐃᑦ ᓴᓇᔭᖅᑐᖅᑎᑕᐅᓯᒪᔪᑦ ᐅᕝᕙᓘᓐᓃᑦ ᐃᓕᓐᓂᐊᕆᐊᖅᑎᑕᐅᓯᒪᔪᑦ ᒐᕙᒪᒃᑯᓂᑦ 

ᐱᔪᓐᓇᐅᑎᖃᖅᑎᑕᐅᔪᑦ. 

ᑭᓇᑐᐃᓐᓇᖅ ᐱᔭᒃᓴᖃᖅᑐᖅ ᐊᐅᓚᑦᑎᓗᓂ ᐱᕈᖅᓰᕕᖕᒥᒃ ᓂᕿᒃᓴᓄᑦ ᐱᔭᕇᖅᓯᓯᒪᒋᐊᓕᒃ 2026 ᑭᒡᓕᓯᓐᓂᐊᕈᑎᑦ ᐱᕈᖅᑐᑦ ᓂᕿᒃᓴᓄᑦ 

ᐊᐱᖁᑎᑦ ᑭᐅᔭᕆᐊᓕᑦ. ᐊᑕᐅᓯᖅ ᐊᐱᖁᑎᓕᒃ ᐱᔭᕇᖃᑦᑕᕆᐊᓕᒃ ᑕᐃᒪᖓᓕᒫᖅ ᑭᒡᓕᓯᓐᓂᐊᓕᕌᖓᑕ. 

ᖃᓄᖅ ᑭᒡᓕᓯᓐᓂᐊᕐᓂᖅ ᐱᓕᕆᐊᖑᓂᐊᖅᐸ? 

ᐃᒡᓗᖃᖅᑐᑎᒍᑦ ᐅᑭᐅᖅᑕᖅᑐᒥ ᐊᒻᒪᓗ ᐅᖓᓯᒃᑐᒦᑦᑐᑦ ᐱᑎᑕᐅᓂᐊᖅᑐᑦ ᑭᒡᓕᓯᓐᓂᐊᕆᔪᒪᔪᒥᒃ ᑎᑎᖃᒥᒃ ᕕᕗᐊᕆ 2026-ᒥ. ᑕᒪᕐᒥᒃ ᐊᓯᖏᑦ 

ᐃᒡᓗᖃᖅᑐᑦ ᐊᒻᒪᓗ ᐱᕈᖅᓰᔪᑦ ᓂᕿᒃᓴᓂᒃ ᑎᑎᖃᖅᑖᕐᓂᐊᖅᑐᑦ ᖁᓛᓂ ᒪᐃ 2026. ᐅᑯᐊ ᑎᑎᖃᑦ ᑐᓴᖅᑎᑦᑎᓂᐊᖅᑐᑦ ᖃᓄᖅ ᑭᒡᓕᓯᓐᓂᐊᕐᓂᕐᒥᒃ, 

ᐊᒻᒪᓗ ᐊᔪᕆᖅᓲᔾᔨᔪᑦ ᖃᓄᑦ ᐱᔭᕇᕈᓐᓇᕐᓂᖏᓐᓂᒃ ᐊᐱᖁᑎᑦ ᑭᐅᔭᕆᐊᓕᑦ ᖃᐅᔨᓴᕈᑎᑦ.  

ᓈᓴᐃᔨᒃᑯᓐᓄᑦ ᑲᓇᑕ ᖃᐅᔨᒋᐊᒃᑲᓐᓂᕐᓂᐊᖅᑐᑦ ᐅᖃᓗᒃᓗᑎᒃ ᐅᕝᕙᓘᓐᓃᑦ ᐅᐸᒍᑎᓗᑎᒃ ᐱᔭᕇᖅᓯᒪᔪᖅ ᐊᐱᖁᑎᑦ ᑭᐅᔭᕆᐊᓕᑦ 

ᐱᔭᐅᓚᐅᕐᓂᓐᖏᑉᐸᑕ. 

ᐅᑯᐊ ᑎᑎᕋᖅᑕᒃᑲ ᐊᓯᓐᓄᑦ ᑐᓴᖅᑎᑦᑎᔾᔪᑕᐅᔮᓐᖏᑦᑑᒐᓗᐊᑦ? 

ᓈᓴᐃᔨᒃᑯᓐᓄᑦ ᑲᓇᑕ ᐃᒃᐱᒍᓱᑦᑎᐊᖅᐳᑦ ᑲᓐᖑᓇᖅᑐᓕᕆᓂᖅ ᐊᒻᒪᓗ ᖁᓪᓕᖅᐹᖑᑎᑕᖓᑦ ᓯᕗᓪᓕᐅᑎᔭᕆᐊᖃᖅᑐᓂ ᓴᐳᒻᒥᓗᑎᒃ 

ᐃᓄᖕᒥᒃ. ᑕᒪᕐᒥᒃ ᑎᑎᕋᖅᓯᒪᔪᑦ ᓄᐊᑕᐅᔪᑦ ᑖᒃᑯᓇᖓᑦ ᓈᓴᐃᔨᒃᑯᓐᓄᑦ ᑲᓇᑕ ᑭᒃᑯᑐᐃᓐᓇᓄᑦ ᑐᓴᖅᑎᑦᑎᔾᔪᑕᐅᔮᓐᖏᑦᑐᑦ ᐊᒻᒪᓗ 

ᐊᑐᖅᑕᐅᓂᐊᖅᑐᑦ ᓈᓴᐃᓂᕐᒧᑐᐊᖅ, ᒪᓕᒃᖢᒋᑦ ᑭᒡᓕᓯᓐᓂᐊᕐᓂᖅ ᐱᖁᔭᕐᔪᐊᖅ. ᑐᑭᓯᒋᐊᒃᑲᓐᓂᕈᓐᓇᖅᑐᑎᑦ, ᐊᑏ ᐅᕘᓇ 

ᖃᐅᔨᒋᐊᕐᓗᑎᑦ ᓈᓴᐃᔨᒃᑯᓄᑦ ᑲᓇᑕ ᐸᐸᑦᓯᕕᒃ. 

